
RESUMEN

Entre as moitas dimensions dende as que compre considerar e atende-lo sector da
terceira idade, compre destacar polo seu interese e necesidade nestes momentos o papel
da Didactica de Educacion de Adultos. E este precisamente o titulo dunha das materias
de 3° de Educacion Social na cal reflectimos acerca da importancia que ten para o
Educador Social e para os diversos profesionais a Didactica da Educacion de Adultos e
en congreso no sector da terceira idades. Entendemos que "a aprendizaxe das persoas
adultas ten sido analizado dende diferentes posiciéns, quizas con menos intensidade e
adicacion que o ten sido o dos nenos e xoves. Das diferentes teorias existentes, nosotros
obtamos pola que se centra no constructivismo e na aprendizaxe significativo, tanto
polo seu rigor cientifico e pola sua demostrada validez, como pola sua capacidade de
aplicacion nos procesos de ensinanza-aprendizaxe relativos ¢ mundo dos adultos”
(Jabonero, Lépez e Nieves, 1999:45)'. Partindo deste formulamento entendémo-los
materiais didacticos como 0s recursos que poden ser utilizados polo educando ou
educanda e os materiais dirixidos a educadores e educadores que tefian como propdésito
facilita-los procesos de construccion do cofiecemento dos alumnos e docentes. De ai que
unha das actividades fundamentais que se lles propon 6s alumnos/as e que é logo
obxecto de avaliacion é a elaboracion de materiais didacticos con e para os adultos.

Os materiais didacticos poden estar dirixidos tanto ¢ ambito formal, informal e non
formal, podendo tratarse tamén de recursos dirixidos conxuntamente &s distintos
ambitos. Para nds era unha premisa fundamental que os maores se constituiran en
autores ou coatores dos seus materiais. Recordabamos nestes intres un principio que
utilizamos frecuentemente nos temas relacionados cos materiais didacticos no contexto
formal de que os materiais elaborados polos propios docentes e alumnos son 0s que
mellor poder responder as necesidades de cada contexto e facilitar deste xeito os
procesos de intervencion socioeducativa.

Nesta comunicacidn daremos conta das conclusions dun conxunto de aproximadamente
50 experiencias que durantes 6 anos se estiveron desenvolvendo na materia Didactica de
Educacién de Adultos da Facultade de CC. da Educacén. A maior parte desta
experiencias foron disefiadas e postas en practica. Asimesmo dunha boa parte das
mesmas consérvanse videos, informes de prensa e dossieres de material que axudan a
comprende-lo propdésito dos materiais.

! Jabonero, M., Lépez I. e Nieves, R. (1999). Formacion de Adultos. Madrid: Sintesis.

INTRODUCCION

Entre as moitas dimensions dende as que compre considerar e atende-lo
sector da terceira idade, € preciso destacar polo seu interese e necesidade nestes
momentos o papel da Didactica de Educacion de Adultos. E este precisamente o titulo
dunha das materias de 3° de Educacion Social na cal reflexionamos acerca da
importancia que ten para o Educador Social e para os diversos profesionais a Did4ctica
da Educacion de Adultos e, en concreto, para o sector da terceira idade. No
desenvolvemento da nosa actividades tivemos moi presente que a aprendizaxe das
persoas adultas ten sido analizada dende diferentes posicidns, quizais con menos
intensidade e adicacion que o ten sido o dos nenos e xdvenes. Das diferentes teorias
existentes, n0s optamos pola que se centra no constructivismo e na aprendizaxe
significativa, tanto polo seu rigor cientifico e pola sia demostrada validez, como pola
stia capacidade de aplicacion nos procesos de ensino-aprendizaxe relativos 6 mundo
dos adultos/as. (Jabonero, L6pez e Nieves (1999:45)°

Partindo deste formulamento, entendémo-los materiais didacticos como
0s recursos que poden ser utilizados polo educando/a e os materiais dirixidos a
educadores/as que tefian como propésito facilita-los procesos de construccion do
cofiecemento dos alumnos/as e docentes. Tendo presente esta cuestion decidimos
considera-lo traballo de elaboracion e adaptacién de materiais didacticos con e para as
persoas maiores como unha magnifica oportunidade a través da cal ensinar e aprender
cos nosos maiores. Para elo, no desenvolvemento da materia de Didactica da Educacion
de Adultos, planteamos 6s alumnos a actividade de formular unha proposta de traballo
que tivera que ver coa produccion de materiais didacticos con e para adultos.

Para facilita-la posta en marcha da iniciativa, proporcionouse 6s alumnos/as
unha “Guia”, que axudara a facilita-lo desenvolvemento da experiencia e onde se lles
pedia que a proposta de material elaborado deberia conter, cando menos, 0s seguintes
apartados: titulo, contextualizacion, obxectivos, contidos, estratexias, desenvolvemento
do material, avaliacion, resultados do desenvolvemento do traballo, conclusion,
bibliografia e fontes consultadas. Asi mesmo, levamos a cabo unha pequena sesion

? Esta experiencia obtivo o 1° Premio de Innovacion Educativa da Universidade de Santiago de
Compostela nos Terceiros Premios & Innovacion Educativa na Universidade 2003.
% Jabonero, M., Lépez 1. e Nieves, R. (1999). Formacion de Adultos. Madrid: Sintesis.

formativa onde clarificamos o sentido e o significado do que supon elaborar e adaptar
materiais con persoas maiores, anticipando posibles dificultades, problemas,
limitaciéns, etc. Hai que ter en conta que, para unha boa parte dos alumnos, era a
primeira vez que realizaban unha experiencia de elaboracién de material didactico e,
para a maioria, era a primeira vez que participaban en procesos de elaboracion de
materiais no contexto non formal.

O obxectivo xeral da experiencia baseouse na elaboracion de materiais
didacticos con e para persoas maiores, co proposito de mellora-la calidade de vida das
mesmas. Na maior parte dos casos, e sempre e cando fora posible, pretendimos que o
adulto se constituira no autor ou coautor dos seus propios recursos.

As propostas de traballo plantearonse a principios do cuadrimestre e
desenvolvéronse paralelamente ¢ transcurso do mesmo. Propuxose 0s alumnos que
identificaran contextos de traballo con persoas maiores, especialmente aqueles que se
encontraran nunha situacion de risco social (illamento, marxinacion, dependencia, etc).

No momento de formula-la realizacidn das experiencias, insistimos 0s autores e
coautores que tiveran moi en conta a necesidade de atender non sé as demandas das
persoas maiores, senon tamen 6s diferentes estilos de aprendizaxe de cada individuo, 6s
diversos habitos de traballo e & disponibilidade de cada suxeito. Puxemos especial
énfase na idea de que non era necesario pensar que cada iniciativa atendese a un niUmero
amplo de suxeitos, senén que poderia ser tan valiosa a experiencia que se desenvolvese
co conxunto dos membros dunha asociacion, como a que poida desenvolverse coa sua
avoa ou avo na sua casa.

Cada una das propostas debia incluir un apartado final de valoracion onde se
reflexionara tanto acerca do que supuxo o traballo realizado para os alumnos, como
acerca do que aportou 0s propios destinatarios da actividade. Unha boa parte das
experiencias foron gravadas en video para a sta posterior visualizacion e analise. Por
outra parte, e como un elemento a ter en conta para a avaliacion dos traballos, pedimos
6s alumnos a elaboracién dun pequeno diario que permitise un axeitado cofiecemento do
desenvolvemento da actividade.

Trala presentacion da actividade, no desenvolvemento de cada clase dedicamos
aproximadamente 15-20 minutos en cada sesion a realizar un seguimento das propostas.
Cabe destacar finalmente que a maioria dos suxeitos participantes nas mesmas eran
maiores de 65 anos.

As unidades didacticas e os materiais podian estar dirixidos tanto 6
ambito formal, coma ¢ informal e non formal, podendo tratarse tamén dunha unidade
didactica dirixida conxuntamente ds distintos ambitos. Para nos era unha premisa
fundamental que os maiores se constituiran en autores ou coautores dos seus
materiais. Recordabamos nestes intres un principio que utilizamos frecuentemente nos
temas relacionados cos materiais didacticos no contexto formal de que os materiais
elaborados polos propios docentes e alumnos/as son os que mellor poder responder as
necesidades de cada contexto e facilitar deste xeito os procesos de intervencion
socioeducativa. Non obstante, e dadas as caracteristicas especificas dalgunhas das
actividades e dos destinatarios procedemos a empregar materiais que foron previamente
disefiados polos alumnos de Educacion Social ou a adaptar materiais que foron

previamente elaborados para o0 &mbito escolar pero que, coas oportunas adaptacions
puideron ser empregados noutros contextos.

O desenvolvemento das aproximadamente 60 iniciativas que durante casi 6 afios
impulsamos dende a materia de Didactica da Educacion de Adultos supuxo —como pode
verse a continuacion— converti-lo traballo sobre os materiais nunha boa oportunidade
para extende-la funcion da Universidade mais ala da propia aula, contribuindo a atender
a cuestions sociais de crecente interés e importancia en relacion co colectivo das persoas
maiores, tales como a soidade, o aproveitamento do tempo libre, a resposta ante
carencias culturais ou socioafectivas, limitacions fisicas, psicosociais ou formativas,
familiares, de saude, etc. De igual modo, un dos obxetivos fundamentais das propostas
tifla que ver coa recuperacion e preservacion do patrimonio linglistico e cultural de
Galicia, un aspecto no que 0s nosos maiores desempefian un papel fundamental. Por
outra parte, a posta en practica das iniciativas supuxo o desenvolvemento dun intenso
traballo colaborativo entre distintos profesionais, educadores, animadores, familias, etc,
constituindose nunha magnifica oportunidade para o enriquecemento persoal e
profesional.

O CONTEXTO

En canto és contextos nos que se desenvolveron as actividades, cabe destaca-la
riqueza e diversidade de ambitos e, dun modo esquematico, poderiamos dicir que 0s
materiais elaborados sitlanse nos seguintes ambitos especificos: medios rurais (En
aldeas de: Louro, Boiro, Sarreus, Laza, A Estrada, Marin, Rianxo, Meixoeiro, Chantada,
Arzla, Ribadulla, Foz, Xove, Campo Lameiro, Zas, Vioxo), medios urbanos (Santiago
de Compostela, A Corufia, Pontevedra, Vigo), parroquias enteiras (vecifios da aldea de
Brandomil), grupos vecifiais e asociaciéns socioculturais e ludicas (Asociacion de
Mulleres Xestas, no Municipio de Vigo; Asociacion Xuvenil San Fernando, situada en
Santiago de Compostela; Banda de Musica de Santa Cruz de Ribadulla, no municipio de
Vedra) , colectivos de inmigrantes (tres familias caboverdianas do Concello de Foz),
centros socioculturais, formativos ou ludicos para maiores (Aulas da Terceira Edad de
Santiago de Compostela), centros de formacion de adultos (Aulas de Educacién de
Adultos da Asociacion Rexurdir, de Marin; Aula de Graduado Escolar de Rianxo),
residencias da terceira idade e centros xerontoloxicos (Residencia da Terceira Idade de
Campolongo, en Pontevedra; Residencia-Fogar da Terceira Edad “Porta do Camifio”,
ubicada en Santiago de Compostela; Residencia da Terceira ldade de Validos de
Meuixueiro, en Vigo; Residencia da Terceira Idade de Chantada; Residencia da Terceira
Idade de Marin), ONGs (sede da Cruz Roja emprazada en Santiago de Compostela),
marco escolar en actividades interxeracionales (Colexio Publico de Sarreus, na Baixa
Limia), marco empresarial e da reciclaxe profesional (empresa téxtil de A Estrada),
ambitos familiares (sendo os destinatarios os propios familiares, amigos e vecifios dos
alumnos/as que desefiaron y puxeron en préctica as experiencias e que, sendo adultos ou
persoas pertencentes ¢ colectivo da terceira idade, presentaban algln tipo de carencia,
limitacion, inquietude ou demanda de calquera indole, xa fose formativa, ludica,
sociosanitaria, cultural, relacional...).

MATERIAIS DIDACTICOS E PERSOAS MAIORES

Novas esixencias, novos retos, novas posibilidades estanse a abrir para
adultos/as e maiores nesa sociedade do cofiecemento, das novas tecnoloxias, da
informacidn e os ritmos vertixinosos de vida. E a educacion das persoas adultas erixese
coma un piar incuestionablemente crucial & hora de permitir a estas persoas un acceso
mais doado e democratizado a tales novas posibilidades. E precisamente por iso polo
que, consecuentemente, os materiais didacticos para adultos/as preséntanse como unha
chave e ferramenta de aprendizaxe e adaptacion 6s cambios por parte de tal colectivo, e
por tanto como unha via para acceder 6s seus dereitos e como unha auténtica
responsabilidade compartida.

Os materiais didacticos para adultos/as constituironse en ferramentas para a
potenciacién do desenvolvemento persoal, social, cultural e mesmo econdmico das
persoas adultas, 6 tempo que a manifestacion dun dereito: o de aprender e mellorar 6
longo de toda a vida, na procura dun incremento da propia calidade de vida. Foron polo
tanto guias da aprendizaxe adulta, continua, de novas experiencias, saberes, vivencias,
habilidades, capacidades... nun marco no que 0s asuntos sociais e 0s riscos globais que
encaran as sociedades de hoxe, chaman & participacion, & creatividade e & preparacion e
explotacion plena das posibilidades de tédolos cidadans, coma a manifestacion dun
dereito no seo dunha sociedade do cofiecemento, que resulta ser requisito
imprescindible para unha sociedade civil plenamente activa.

Mellora-las condicions e a calidade de vida das persoas adultas; asegura-lo seu
dereito & alfabetizacion e a recibir unha educacion basica nalgins casos; proporcionar
un maior grao de autonomia a autodeterminacion mediante a aprendizaxe; suprimir
obstaculos da participacion social, da transformacion da sociedade e do eu persoal;
buscar alternativas de educacion de adultos/as no mundo cambiante do traballo e da
continua reciclaxe formativa; abranguer a educacion de persoas adultas dentro do marco
de seguridade preventiva.... foron algins dos retos e grandes obxectivos que
entendemos puideron cubrir os materiais didacticos dirixidos e coelaborados coas
persoas adultas.

O proceso de elaboracion e desenvolvemento de materiais didacticos para
adultos/as entroncou directamente, polo tanto, coa necesidade de avogar pola
construccion da Educacion Permanente, dunha educacion que se establecese ¢ longo de
toda a vida e que cubrise todolos &mbitos na que esta se desenvolve.

A elo se dirixiron os materiais de adultos/as, a enfocar a estes nas suas multiples
e diversas dimensidns, co fin de contribuir a satisfaccion das suas necesidades basicas, a
mellora da sta calidade de vida e & entrega das ferramentas precisas para facilitarlles a
slia axeitada participacion social e desenvolvemento persoal pleno.

Tales materiais estiveron estreitamente vencellados e adaptados necesariamente
as necesidades e caracteristicas da aprendizaxe adulta, de tal xeito que deberian cumprir
unha serie de requisitos e finalidades basicas. A aprendizaxe que se potencie a través
desta via estivo dirixida, polo tanto cara situacions reais, ben cara a resolucion de
problemas reais e concretos dos adultos/as, ben cara a procura do seu propio
entretemento, informacién, comunicacion interpersoal, potenciacion de relacions
interxeracionais, do seu propio autocofiecemento e mellora da sUa autoestima,
descubrimento e desenvolvemento de capacidades e habilidades descofiecidas...

Nesta mesma lifia, & hora de proporse a realizacién dun material didactico para
adultos/as foi preciso que 0s seus autores e coautores tiveran moi en conta a necesidade

de atender non s &s demandas das persoas adultas, senon tamén és diferentes estilos de
aprendizaxe de cada individuo, 0s diversos habitos de traballo e dispofiibilidade de cada
guen, na medida en que eses foron factores determinantes na consecucion dos
obxectivos propostos a través do traballo en cuestion e, por tanto, no posible éxito da
mesma. Tamén resultou igualmente imprescindible tomar en consideracion qué tipo de
metodoloxia seria a mais axeitada & hora de traballar cos adultos/as a través dos
materiais propostos, sendo quizais unha posible estratexia Util a da analise previa da sta
propia experiencia, ofrecéndolle a cada un deles a posibilidade de optar por diferentes
metodoloxias.

De calquera xeito, resulta claro que os materiais didacticos para adultos/as
nacen froito dunha demanda crecente nas nosas sociedades por parte das persoas
adultas, que non se resignan, nin desexan permanecer inactivas e impasibles ante as
infinitas posibilidades formativas, de aproveitamento educativo do seu tempo de ocio,
potencializadoras e en definitiva, optimizadoras da calidade de vida, que estan a
aparecer 0 seu redor de xeito imparable, pero as que as veces non lles resulta doado
acceder por non contar coas estratexias, cos instrumentos e ferramentas precisas.

Os materiais didacticos entendemos que aportaron 0 seu grao de area nos
procesos de integracion social plena das persoas adultas e dos nosos maiores ante 0s
torbellinicos cambios dunha sociedade que as veces se move mais apresa que eles
mesmos. As actividades e 0s recursos presentaronse como posibilidades de mellora da
slla autoestima -como ben veremos- como chaves que lles abran portas cara o futuro,
tanto no campo do cofiecemento e das experiencias vitais mais diversas, coma no das
relacions interpersoais e interxeracionais mais ricas.

Por outra parte, a experiencia permitiunos descubrir novos retos e “debilidades”
no campo e estudio dos materiais didacticos, xa que a tonica habitual cando nos
referimos 6s materiais didacticos é que pensamos na escola, nas editoriais, nas relacions
entre profesor-alumno, nas librarias, nos libros de texto, pero raramente pensamos nas
posibilidades de desenvolvemento persoal e profesional que ofrece a produccion de
recursos polos propios suxeitos, nas carencias que presentan 0S recursos que
habitualmente se empregan na escola xa que apenas recollen a figura do maior, nas
caracteristicas dos materiais que se empregan no contexto educativo non formais e
mesmamente prestamos pouca atencién a&s caracteristicas dos materiais que
empregamos no traballo coas persoas maiores.

DESCRICION DAS ACTIVIDADES

Pasamos a continuacion a comenta-las caracteristicas e significados das diferentes
propostas realizadas polos alumnos. Previamente & sua explicacion comentaremos
algunha das premisas bésicas das que partiamos no momento de formular 6s alumnos a
realizacion das actividades.

- Na maior parte dos casos, e sempre e cando fora posible, pretendemos que o adulto
se constituira en autor ou coautor dos seus propios recursos.

- Era importante que a actividade 6 redor dos materiais non se centrase
exclusivamente en torno 0s propios materiais, sendn gque era conveniente gque 0sS
propios recursos fosen un medio a traves do cal facilita-los procesos de

dinamizacion sociocultural de asociacions e colectivos, de xeito que o
desenvolvemento das experiencias supuxo o0 vencellamento directo das
aprendizaxes dos alumnos/as con marcos de extension universitaria (proxectos
sociais e culturais).

- En xeral, a posta en practica das actividades supuxo a involucracion doutros
profesionais do mundo do ensino e de fora deste. (Véxase, por exemplo, o caso da
experiencia educativa de caracter interxeracional levada a cabo no Colexio Pablico
de Sarreus).

- Quixemos que unha boa parte das actividades estiveran dirixidas a preservalo
folclore cultural galego e nalglns caso a “descubrir” novos intereses culturais e
educativos que ata o dagora parecian esquecidos. E, por exemplo, o caso das
unidades “As lembranzas dos nosos antergos”, “Avoifios: ¢que aprendemos
hoxe?” ou “Facendo folcklore”.

- Cabe resefiar nos ultimos anos a realizacion dun gran nimero de actividades
relacionadas coas Novas Tecnoloxias e nas que os alumnos/as de Educacion Social,
os profesionais que colaboraron e os adultos/as que formaron parte das experiencias
contribuiron 6 desefio e posta en practica de iniciativas relacionadas cos novos
medios.

Vexamos a continuacion as grandes tematicas naas que clasificamos os materiais que
configuraron o traballo cos maiores.

Transmision do acervo cultural dos maiores: Dentro deste bloque enmarcaronse
materiais dirixidas s preserva-la bagaxe cultural e experiencial dos nosos maiores, asi
como o folclore cultural galego. Encontramonos con propostas de elaboracion de libros
en base &s experiencias vitais e recordos dos maiores, coa creacion dun recetario de
cocifia entre avoa e neta, ou coa construccion dunha revista ou un dossier de relatos no
marco dunha residencia para persoas maiores.

Relaciones interxeneracionais: Aqui atopamos experiencias como o0 “Primer
encontro interxeneracional: Nadal’99”, consistente nun conxunto de dinamicas que
implicaban a participacion colaborativa de todas as persoas de distintas idades
pertencentes a unha aldea; unha proposta de aprendizaxe interxeneracional na que varias
persoas maiores ensinaban dun modo préctico és alumnos de 5° e 6° da ESO do Colexio
Publico de Sarreus o proceso de fabricacion do pan, os pasos a seguir na elaboracion do
lifio, transmitindolles asi mesmo cofiecementos populares en relacién as feiras, festas e
romerias, Xxogos e cancions populares da sta comarca... Ou a experiencia “Mdusica e
aprendizaxe interxeneracional”, na que un grupo de adultos de la Banda de Mdusica de
Ribadulla actuarian como improvisados mestros de educacion musical cos alumnos de
3° de primaria do colexio desa localidade.

Potenciacion da memoria: Neste bloque tematico encontramos unha serie de
materiais destinados a exercitar e mellora-la memoria das persoas maiores implicadas
nas experiencias, aplicando técnicas, dinamicas e estratexias de estimulacién diversas.



IV CONGRESO ESTATAL DEL/A EDUCADOR/A SOCIAL
IV CONGRESO ESTATAL DO/A EDUADOR/A SOCIAL

Comunicaciones / Comunicacions

Educacion para a salde / exercicio fisico (relaxacion...): Aqui situanse
experiencias destinadas a potencia-la adquisicion de habitos e estilos de vida mais
saludables por parte das persoas maiores, centrandose na aplicacion de técnicas de
relaxacion, a mellora da autonomia na organizacion de inxestion de farmacos, a
preparacion fisica, a alimentacion...

Potenciacion de habilidades cognitivas / Formacion basica: Este bloque inclie
materiais orientados a “descubrir” novos intereses culturales e educativos dos maiores,
proporcionandolles cofiecementos e experiencias moi variadas e tratando de disminuir
posibles carencias culturais basicas. Ese é o caso da experiencia “Avoifios, ¢que
aprendemos hoxe?”, na que unha alumna de Educacién Social disefiou para os seus avos
actividades de compensacion alfabetizadora, talleres formativos en torno 6 mundo das
flores, charlas informativas, visitas... Tamén aqui encontrariamos materiais nos que se
introducia 6s maiores na analise da influencia dos medios de comunicacion na
sociedade actual, no mundo da “ecoloxia” e a educacion ambiental, ou no manexo da
nova moeeda, 0 euro.

Aproveitamento formativo do tempo de ocio: Este bloque esta constituido por un
compendio de materiais diversos cuio obxetivo ultimo era o de estimula-las capacidades
fisicas, psiquicas e sociais dos maiores a traves dunha utilizacion productiva do seu
tempo libre. Algunhas das experiencias que o constitien serian: o disefio e
representacion dunha obra teatral entre profesionais e maiores dunha residencia; un
cineforum sobre a tematica da vellez; unha “micro-ruta Xacobea”; a creacion dun
programa ou festival de variedades (tertulias, espectaculos musicales, entrevistas, etc.)
no seno da Asociacion de Mulleres Xestas...

Novas tecnoloxias: Dentro deste bloque situarianse experiencias que pretendian
acercar as persoas maiores 6 mundo da informatica e Internet, asi como 0 manexo de
electrodomésticos e aparatos electronicos diversos.

A MODO DE REFLEXION FINAL

En canto 6 que supuxo para 0s maiores que participaron e para as instituciéns onde se
realizaron as experiencias, podemos dicir, que en funcién da indole, das caracteristicas e
sentido especifico de cada un dos materiais, cabe sinalar que 0s maiores
experimentaron sensacions e viviron experiencias distintas, sendo diferente o xeito en
gue as mesmas repercutiron nas stas vidas. Estas son, dun xeito resumido, algunhas das
aportacions que tra-los traballos desenvoltos, opiniéns dos maiores e informes dos
alumnos, parece que supuxeron as experiencias.

Iremos comentando brevemente as contribucions atendendo as valoracidns segundo a
tipoloxia de actividades realizadas.

Transmision do acervo cultural. Supuxo a potenciacion das relaciéns e
transmision interxeracional, contribuir a recupera-la cultura popular dos maiores, un
enriqguecemento mutuo, eleva-lo nivel de autoestima, revalorizacion experiencial,
autorrealizacion e recofiecemento social polo traballo realizado.

Relacions interxeneracionais. Os nosos maiores expresaron sentirse Utiles
transmisores de experiencias e sabedoria s novas xeracions, compartir o seu tempo de

ocio e levar a cabo unha aprendizaxe compartida, asi como unha estimulacién e
participacion activa no seo da comunidade.

Potenciacion da memoria. O desenvolvemento deste tipo de actividades
contribuiu 6 desenvolvemento de habilidades e estratexias de estimulacién da memoria,
a satisfacion persoal, motivacion, superacion, revitalizacion, autorrealizacion, posta en
practica de actitudes positivas cara a adquisicion de novas aprendizaxes, aproveitamento
productivo e ludico-formativo do tempo libre, potenciacién das funcidns sociais dos
maiores....

Educacion para a saude/exercicio fisico. Contribuiron enormemente & reduccién
da ansiedade a través da adquisicion de estratexias de autocontrol e relaxacion,
autocofiecemento, autocoidado...Adquisicién de habitos e estilos de vida mais
saludables, mellora na informacién e formacion sobre temas basicos relacionados co
tema e da calidade de vida. Inxcremento da autonomia, seguridade, confianza |,
superacion de limitacions.

Potenciacion de habilidades cognitivas,O desenvolvemento destas experiencias
contribuiron a diminuir carencias culturais basicas e a activar potencialidades. Asi
mesmo contribuiron a cumprir/cubrir motivacions e intereses variados, a dar resposta a
certas necesidades basicas a traves da potenciacion de novos centros de interés,
habilidades, capacidades,destrezas, etc. Supuxo unha oportunidade de adaptacion &s
crecentes demandas e cambios sociais, etc.

Aproveitamento formativo do tempo de ocio. Este grupo de actividades
contribuiron & estimulacion de capacidades e habilidades fisicas, psiquicas, sociais, etc,
fomento de relacions sociais, apertura a novas experiencias revitalizadores, fuxindo da
experiencia, incremento da motivacion, dinamizacion a traves da concienciacion e
descubrimento das propias potencialidades.

Novas tecnoloxias. A través da realizacion deste tipo de traballos, os adultos que
participaron nas nosas experiencias contribuiron a satisfacion de demandas formativas,
educativas e sociais, a loita contra novas formas de desigualdade que xorden da
sociedade da informacién e novas tecnoloxias, superacion de posibles prexuizos,
“medos” ou inseguridades, consecucion de maior autonomia e un aproveitamento
formativo e productivo do tempo libre.

Sen duda o que resultou comin a todos eles, a todos 0s protagonistas e
destinatarios dos materiais presentados foi o considerable aumento do seu autoconcepto
e autoestima, a sua autovaloracion persoal e formacion dunha autoimaxe mais positiva,
en tanto en canto viron enriquecidas as stas vidas con novas experiencias e formacion
gue permitiron que descubrisen capacidades propias que descofiecian, elevando as slas
potencialidades e abrindo novos camifios no seu proceso de desenvolvemento e
enriquecemento persoal. A implicacion dos maiores e das institucions na actividade
aportoulles a todos eles a posibilidade de explorar novas e estimulantes vias de
explotacion e aproveitamento formativo e productivo do seu tempo, descubrindo facetas
que descofiecian posuir, iniciando novas aficions, espertando intereses, reavivando
vitalidades, etc.

Para finalizar, cabe sinalar que un traballo destas caracteristicas trouxo consigo claras
implicacions para os alumnos que participaron nas iniciativas, entre as que cabe
destaca-las que sinalamos a continuacion.

Supuxo a participacién, guia e implicacion nas diversas experiencias. Tal e como a
inmensa maioria deles sinalou nos apartados finais de autovaloracion do seu traballo,
este trouxo consigo unha satisfaccion xeneralizada tralo desefio e cumprida aplicacion
das suas respectivas unidades didacticas, aportandolles un enriquecemento persoal,
formativo e profesional valiosisimo en mdltiples e diversos eidos. Ofreceulles a
oportunidade “Unica” de por en practica moito do adquirido non s6 ¢ longo do
transcurso da materia de Didactica de Educacion de Adultos —na que se enmarcou a
creacion dos materiais-, senon 0 longo de toda a carreira: nos distintos ambitos de
desefo, avaliacion, programacion... de actividades formativas ou ludicas, especialmente
naqueles casos nos que os alumnos/as tiveran optado por cursar a especialidade de
Educacion de Adultos.

A creacion e posta en préactica dos recursos supuxo unha actividade realmente
nova e enriquecedora para os alumnos/as de cara a sia formacion coma profesionais do
campo da Educacion Social. Implicou ter que asumir unha serie de roles diversos cos
que non estaban familiarizados (organizadoras, coordinadoras, mediadoras,
educadoras...) o cal deu lugar & adquisicion dunha valiosa experiencia neses sensos e no
desenvolvemento de funcidns coas que teran que lidiar na sta futura profesion.

A aplicacion e desefio de cada un dos materiais permitiu 6s seus autores
reafirmarse na sta crenza de que a vellez non é unha etapa de deterioro (tal e como se
cree socialmente en demasiadas ocasions), senon que se trata dun proceso que varia en
canto as suas maiores ou menores posibilidades, de acordo co nivel de desenvolvemento
previamente adquirido, posto que o progresivo incremento de aprendizaxes aumenta
ainda mais as capacidades futuras.

Asi mesmo, conlevou unha oportunidade para reflexionar sobre a importancia de
crear e pofier en préactica este tipo de unidades didacticas dirixidas 0s adultos/as e 6s
nosos maiores, na medida en que a dinamizacion das sUas vidas repercute positivamente
no seu benestar e desenvolvemento persoal. As experiencias supuxeron para eles a
posibilidade de comprobar que, tal e como demostra a aplicacion dos diferentes
materiais desefiados, a teoria do deterioro dos ancians é desbotable, xa que si as persoas
de mais idade se lles proporcionan os alicientes e actividades axeitadas, estas
desenvolveran un sentimento de utilidade. Asi poderan adquirir cofiecementos e
destrezas novas que lles permitiran levar unha vida mais activa e participativa, mais
motivadora e enriquecedora.

En definitiva, ter traballado no desefio e implementacion dos distintos materiais
aportounos unha vision moi positiva das enormes posibilidades que ten o traballo con
estes colectivos de idade, contribuindo a sustituir a idea da xubilacién como un tempo
baleiro, de pasividade e limitado 6 merecido descanso, podendo entenderse a xubilacion
como un periodo pleno de actividade e de tempo creativo e formativo.

